
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮

সুনির্মল বসুর




শ্রান্ত আমি গাছের তলায়

এলিয়ে দিলাম দেহ—,

আগুন-ঝরা দুপুরবেলায়

সঙ্গীটি নাই কেহ।

কাঠ-বেড়ালী একটি দুটি

করছে কেবল ছুটোছুটি,

গঙ্গা-ফড়িং লাফিয়ে বেড়ায়

ঘাসেরই জঙ্গলে;

ঘুর ঘুর ঘুর ঘুরপাকেতে

ঘূর্নি হাওয়া চলে।



দমকা বাতাস গাছের মাথায় দোল দিয়ে যায় শুধু, 

রোদে-রাঙা মধুভাঙার মাঠটি করে ধূ ধূ;—

বহুদিনের পথটি চেনা—

জানাশোনা কেউ হাঁটে না, 

ছায়ার দিকে 

গাং-শালিখে

উড়ছে দলে দলে; 

দূর-নিরালায় দুপুরবেলায়

ঘূর্নি হাওয়া চলে।



বহুদিনের পরে এলাম

ছেলেবেলার গাঁয়ে,— 

শ্রান্ত দেহ এলিয়ে দিলাম

তেঁতুলগাছের ছায়ে; 

অতীত্ দিনের কতই স্মৃতি,

কতই খেলা, কতই গীতি

